
3.3. AÐALFJALLVEGIR 

F22 Fjallabaksleið nyrðri: 
Af Þjórsárdalsvegi (32) við Sigöldu yfir Jökulgilskvísl hjá Landmannalaugum, Eldgjá 
og Skaftártungu á Búlandsveg (208) hjá Búlandi (84 km). 

F28 Sprengisandsleið: 

Af Þjórsárdalsvegi (32) við Sigölduvirkjun vestan Þórisvatns um Þverðldu, Tómasar- 
haga hjá Fjórðungsvatni um Kiðagilsdrög á Bárðardalsveg vestri (842) hjá Mýri í 

Bárðardal (197 km). 

F35 Kaldadalsvegur: 

Af Uxahryggjavegi (52) í Brunnum um Kaldadal á Hálsasveitarvegi (518) hjá 
Húsavelli (40 km). 

F37 Kjalvegur: 

Af Biskupstungnabraut (35) hjá Gullfossi um Bláfellsháls og Hveravelli á Kjalveg 

(732) hjá Eiðsstöðum í Blöndudal (165 km). 
F72 Skagafjarðarleið: 

Af Skagafjarðarvegi (752) hjá Giljum í Vesturdal, yfir brú á Jökulsá eystri á Austari- 

Bug, um Laugatell á Sprengisandsveg (F28) við Fjórðungsvatn (81 km). 
F78 Vegur af Eyjafjarðarleið (F28) í Kiðagilsdrögum (18 km). 

F82  Eyjafjarðarleið: 
Af Eyjafjarðarbraut vestri (821) við Hólsgerði, um Eyjafjaðardal á Skagafjarðarleið 
(F72) vestan Laugafellsskála (42 km). 

F98 Gæsavatnsleið: 
Af Sprengisandsleið (F28) í Tómasarhaga um Urðarháls yfir Jökulsá hjá Upptypping- 
um, yfir brú á Kreppu um Grjót og á Austurlandsveg (1) austan Möðrudals (176 km). 

Samgönguráðuneytið, 26. júní 1985. 

Matthías Bjarnason.   
Halldór S. Kristjánsson. 

LOG 

um fjárhagslegan stuðning við tónlistarskóla. 

Forseri ÍsLanDs 
gjörir kunnugt: Alþingi hefur fallist á lög þessi og ég staðfest þau með samþykki mínu: 

I. KAFLI 

Stofnun tónlistarskóla. 

1. gr. 

Með tónlistarskóla er í lögum þessum átt við skóla sem fullnægir eftirtöldum skilyrðum: 

1. hefur a. m. k. einn fastan kennara auk stundakennara; 

2. starfar minnst sjö mánuði á ári og lýkur með prófum og opinberum nemendatónleikum;

3. kennir skv. námsskrá útgefinni af menntamálaráðuneytinu eða námslýsingu sem hlotið 
hefur staðfestingu ráðuneytisins ef námsskrá skortir; hverjum nemanda skal veitt 
kennsla í aðalnámsgrein eina stund á viku; auk þess séu a. m. k. tvær aukanámsgreinar 
kenndar í hóptímum (tónfræði, tónheyrn, tónlistarsaga og samleikur); 

4. hefur a. m. k. 30 nemendur sem stunda nám til viðurkenndrar prófraunar; 
hefur hlotið sérstakt samþykki menntamálaráðuneytisins og jafnframt samþykki 
viðkomandi sveitarstjórnar ef skóli er rekinn af þriðja aðila. 

mn
 

2. gr. 
Ef sveitarfélag vill koma á fót tónlistarskóla skal sveitarstjórn semja reglugerð um 

skólann sem ráðherra staðfestir. Skal þar m. a. kveðið á um yfirstjórn skólans og ráðningu 
starfsmanna sem teljast skulu starfsmenn sveitarfélagsins. 

Et fleiri en eitt sveitarfélag ákveða að koma á fót tónlistarskóla í sameiningu skal 
reglugerðin samin og samþykkt af viðkomandi sveitarstjórnum og þar m. a. kveðið á um 
skiptingu kostnaðar og ábyrgðar af skólahaldinu. 

3. gr. 
Aðrir aðilar en sveitarfélög geta sett á fót tónlistarskóla sem njóta skal styrks skv. 

ákvæðum laga þessara. Áður en slíkur skóli hefur starfsemi skal senda greinargerð um 
fyrirhugaða stofnun hans til viðkomandi sveitarfélags og til menntamálaráðuneytisins. Skal 
þar greint frá því m. a. hverjir séu stofn- og ábyrgðaraðilar skólans, hvaða húsnæði hann 
hafi til afnota og hvaða greinar tónlistar ætlunin sé að leggja áherslu á. Greinargerðin skal 
hafa borist viðkomandi sveitarfélagi eigi síðar en 15. apríl ásamt rekstraráætlun og drögum 
að starfsreglum fyrir skólann. Sveitarstjórn skal fjalla um greinargerðina og taka afstöðu til 
þess hvort hún fallist á greiðslur til skólans úr sveitarsjóði. 

Ef fyrirhugað starfssvæði skólans er fleiri en eitt sveitarfélag skulu viðkomandi 
sveitarstjórnir fjalla um málið á sama hátt og skal þá jafnframt taka afstöðu til þess hvernig 
kostnaðarskipting skal vera milli sveitarsjóða og hver skal vera greiðsluaðili fyrir skólann. 

Sveitarstjórn skal tilkynna menntamálaráðuneytinu um afstöðu sína til skólans og eigi 
síðar en tveimur mánuðum eftir að greinargerð um skólann berst til sveitarstjórnarinnar. Sé 
sveitarstjórnin samþykk stofnun skólans fyrir sitt leyti og ráðuneytið fellst á að skilyrði séu 
fyrir hendi til skólahaldsins skal gera ráð fyrir kostnaði við rekstur skólans í tillögum til 
næstu fjárlaga og á fjárhagsáætlun sveitarfélagsins fyrir næsta ár. Ráðuneytið skal tilkynna 
um afstöðu sína eigi síðar en tveimur mánuðum eftir að því hefur borist greinargerðin. 

Skólanefnd, skipuð fulltrúum eignaraðila, fjallar um málefni skólans og fer með fjár- 
reiður hans. Viðkomandi sveitarfélag skal ávallt eiga fulltrúa í nefndinni. 

4. gr. 
Stofnkostnaður tónlistarskóla greiðist af stofnendum hans, en veita skal styrk til 

hljóðfærakaupa og annars stofnkostnaðar eftir því sem fé er veitt til á fjárlögum. Skiptir 
menntamálaráðuneytið heildarupphæð styrkja í þessu skyni í samræmi við nánari reglur sem 
það setur, en styrkur til hljóðfærakaupa má nema allt að þriðjungi af kostnaðarverði. 

5. gr. 
Tónlistarskólar þeir, sem starfandi eru og styrk hafa hlotið fyrir gildistöku laga þessara, 

skulu halda staðfestingu sinni enda fullnægi þeir lágmarkskröfum skv. lögum þessum. Ef 
skóli er rekinn á vegum sveitarfélags skal semja reglugerð skv. ákvæðum 2. gr. eigi síðar en 6 
mánuðum eftir gildistöku laganna. Ef skóli er rekinn á vegum annarra aðila, skal senda 
menntamálaráðuneytinu starfsreglur hans innan sama tíma.

6. gr. 
Ef tónlistarskóli, sem styrks hefur notið, hættir störfum skal sveitarfélagið varðveita 

eignir skólans (hljóðfæri o. fl.) þar til eignanna er þörf við rekstur annars tónlistarskóla á 

sama starfssvæði. 

Il. KAFLI 

Rekstur tónlistarskóla. 

1. gr. 

Tónlistarskólar, sem reknir eru af sveitarfélögum, skulu fá styrk frá ríkissjóði sem 
nemur 50% af launagreiðslum til kennara og skólastjóra. Skal þá miðað við að launa- 

greiðslur séu í samræmi við þá kjarasamninga sem fjármálaráðuneytið og launanefnd 

sveitarfélaga gera við viðkomandi stéttarfélög starfsmanna á hverjum tíma, og að 

kennslumagn sé í samræmi við samþykkta kennsluáætlun. Skal senda áætlunina 
menntamálaráðuneytinu til staðfestingar eigi síðar en 15. maí ár hvert, og skal ráðuneytið 
tilkynna viðkomandi skólastjóra um afstöðu sína til áætlunarinnar eigi síðar en 15. júlí ár 

hvert. 

8. gr. 

Tónlistarskólar, sem eigi eru reknir af sveitarfélögum, skulu senda áætlun um kennslu á 

næsta fjárhagsári til viðkomandi sveitarstjórnar eigi síðar en 1. maí ár hvert. Skal jafnframt í 

greinargerð skýra fyrirhugaðar breytingar á kennslu og kennslumagni. Fallist sveitarstjórn á 

áætlunina skal hún send til menntamálaráðuneytisins til staðfestingar eigi síðar en 15. maí ár 

hvert, og skal ráðuneytið tilkynna viðkomandi skólastjóra og sveitarstjórn um afstöðu sína 

til áætlunarinnar eigi síðar en 15. júlí ár hvert. 

9. gr. 

Starfsmenn tónlistarskóla, sem eigi eru reknir af sveitarfélögum, en njóta styrks skv. 

lögum þessum, skulu njóta launa í samræmi við kjarasamninga sem fjármálaráðuneytið og 

launanefnd sveitarfélaga gera við stéttarfélög þeirra á hverjum tíma, en þeir teljast 

starfsmenn viðkomandi skóla nema öðruvísi sé um samið. Þeim er heimil þátttaka í 

söfnunarsjóði lífeyrisréttinda eða öðrum þeim lífeyrissjóði sem viðkomandi starfsmaður á 

aðgang að. 
10. gr. 

Tónlistarskólar, sem eigi eru reknir af sveitarfélögum, skulu fá greiddan úr sveitarsjóði 
launakostnað kennara og skólastjóra í samræmi við rekstraráætlun og þær breytingar sem 

verða á launatöxtum í samræmi við framangreinda kjarasamninga. Greiðsla skal fara fram 

mánaðarlega skv. nánara samkomulagi milli skólastjórnar og sveitarstjórnar. Ríkissjóður 

endurgreiðir sveitarfélagi helming útlagðs kennslukostnaðar skv. þessari grein skv. nánari 

reglum sem menntamálaráðuneytið setur í samráði við Samband ísl. sveitarfélaga. 

11. gr. 

Tónlistarskólar skulu innheimta skólagjöld. Skólagjöldum er ætlað að standa undir 

öðrum kostnaði við skólareksturinn en launakostnaði kennara og skólastjóra, að svo miklu 

leyti sem rekstrarkostnaðurinn er ekki borinn af styrktarmeðlimum eða annarri fjáröflun. 

12. gr. 

Menntamálaráðuneytið setur í reglugerð nánari ákvæði um framkvæmd laga þessara. 

Skal þar m. a. fjalla um námsskrár við tónlistarkennslu, kennslumagn og próf og réttindi 

sem þau veita.

13. gr. 
Lög þessi öðlast þegar gildi. Falla þá jafnframt úr gildi lög nr. 22/1975, um 

fjárhagslegan stuðning við tónlistarskóla. 

Gjört í Reykjavík, 14. júní 1985. 

Vigdís Finnbogadóttir. 

(L.S) 
  

Ragnhildur Helgadóttir. 

LOG 
um breyting á lögum nr. 34/1979, um veðdeild Búnaðarbanka Íslands. 

ForseEri ÍsLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

1. gr. 
1. mgr. 4. gr. laganna orðist svo: 

Til tryggingar vaxtabréfum og öðrum skuldbindingum deildarinnar er: 

veðskuldabréf þau er veðdeildin fær frá lántakendum, 

. Varasjóður deildarinnar, 
3. ábyrgð Búnaðarbankans. 

2. gr. 
1. tölul. 5. gr. laganna orðist svo: 

Að veita lán gegn veði í jörðum og hvers konar fasteignum. 

3. gr. 

Lög þessi öðlast þegar gildi. 

Gjört í Reykjavík, 4. júlí 1985. 

Vigdís Finnbogadóttir. 

(L.S.) 
  

Matthías Á. Mathiesen. 

